
				ఈ పుట అచ్చుదిద్దబడ్డది
-: నేతినేతియనిమహావాక్యలక్షణము :-

70. సీ. నీవు పృథ్వివిగావు నీరగ్నులునుగావు

మారితము మఱి వ్యోమంబుగావు

శ్రోత్రత్వక్కులుగావు నేత్రజిహ్వలుగావు

ఘ్రూణంబుగావు వక్త్రంబుగావు

పాదపాణులుగావు పాయుపస్థలుగావు

ప్రాణముల్గావు శబ్దంబు గావు

స్పర్శరూపులుగావు పరగరసముగావు

గంధంబుగావు చిత్కళలుగావు

గీ. మానసాదులుగావు కర్మములుగావు

సచ్చిదానందరూపాత్మసాక్షి వీవు

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


71. సీ. షట్చక్రములుగావు షడ్వర్గములుగావు

కామాదిశత్రువర్గములుగావు

షట్కోణములుగావు షడ్భ్రమంబులుగావు

షడ్వికారంబులసరణి గావు

షట్కసంపత్తుల షడ్గుణంబులు గావు

వరషడూర్ములుగావు క్షరముగావు

షణ్మతంబులు గావు షట్ఛాస్త్రములుగావు

షట్కర్మములుగావు సత్తుగావు

గీ. సప్తధాతువులునుగావు సప్తకోటి

మంత్రములుగావు నానందమయుఁడ వీవు

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.

